
Annotatsiya. 

Ushbu maqolada hokimiyat, pragmatizm va inson tafakkuri o‘rtasidagi o‘zaro 

bog‘liqlik tahlil qilinadi. Tadqiqot Nikolo Makiavelli, Sun Tzu, Fridrix Nitsche, Mishel 

Foucoult va Napoleon Bonapartning qarashlariga asoslanib, hokimiyat mohiyatini axloqiy 

bahodan ko‘ra, strategik boshqariladigan resurs sifatida ko‘rsatadi. Pragmatik nuqtai 

nazardan, haqiqiy hokimiyat impulsiv harakatlarda emas, balki observation, hisob-kitob va 

aniq rejalashtirish orqali yuzaga chiqishi ta’kidlanadi. Muallif hokimiyatni san’at sifatida 

— o‘zini anglash, boshqalarni o‘qish va vaziyatni to‘g‘ri paytda boshqarish mahorati 

sifatida ko‘rsatadi. 

Kalit so‘zlar: Qudrat, pragmatizm, strategiya, reja, hokimiyat, ta’sir, idrok, 

emotsional nazorat, amal, shaxsiy rivojlanish. 

 

Inson jamiyati azaldan qudrat tushunchasini o‘rganib keladi. Qudrat – bu faqat 

hukmronlik yoki kuch ishlatish emas , balki insonning boshqalarga ta`sir o‘tkazish 

qobiliyati, vaziyatni nazorat qila olish mahorati va o‘zini boshqara olish san`atidir. Nega bu 

mavzuni o‘rganish kerak? Chunki har bir inson , xoh u o‘quvchi, xodim, rahbar yoki oddiy 

fuqaro bo‘lsin, baribir ijtimoiy munosabatlar Ichida yashaydi va u doim ta`sir o‘tkazadi yoki 

ta`sir qabul qiladi. 

Zamonaviy falsafada qudrat tushunchasi kengayib , u nafaqat siyosiy maydonda, 

balki shaxsiy munosabatlar , ish joyi, oila va hatto ijtimoiy tarmoqlarda ham muhim 

ahamiyat kasb etmoqda. Shu bois insonning ichki idroki, emotsional nazorati, strategiya 

tuzish qobiliyati va pragmatic fikrlashi qudratning asosiy omillariga aylandi. 

Bu mavzuda qudratning falsafiy mohiyati , uning psixologik va amaliy asoslari tahlil 

qilinadi. Shuningdek, 5ta mutafakkir – Niccolo Machiavelli, Sun Tzu, Michel Foucault, 

Napaleon Bonaparte va Friedrich Nietzsche fikralari orqali qudrat va pragmatism fenomeni 

yoritiladi. 

Pragmatizm – asl voqelikni emas, foyda keltiradigan narsalarni haqiqat deb biluvchi 

ta`limot. Ya`ni har qanday strategiya, fikt yoki qaror faqat natija berganda qiymatga ega.  

Qudrat – bu insonning boshqalarning hulq-atvorini belgilovchi mexanizmlarga ega 

bo‘lishidir. U ko‘pincha ko‘rinmas shaklda namoyon boladi .  Ba`zan kimdir shovqin qilib 

kuch qo‘llaydi, lekin haqiqiy ustunlik ko‘proq sokin fikrlash , vaziyatni kuzatish va to‘g‘ri 

paytni kutish orqali namoyon bo‘ladi.  Kuchli inson har doim kurashmasligi mumkin. U 

energiyasini kerak bo‘lganda ishlatadigan qurol sifatida  saqlaydi. Aynan shu pragmatic 

yondashuv , kerak paytda harakat qilish , kerak paytda cheklanishni bilish – haqiqiy ta`sirni 

vujudga keltiradi.  

Qudratning asosiy ko‘rinishlari: psixologik ta`sir, strategik ustunlik, emotsional 

barqarorlik, ma`lumotni boshqarish , insonlarno to‘g‘ri o‘qish qobiliyatida namoyon 

bo‘ladi. Aynan shu ko‘zga ko‘rinmas ta`sir mexanizmlari qudratining zamonaviy talqinini 

tashkil qiladi. 

Machiavellining qudrat haqidagi fikrida “Odamlar seni yoki sevishadi, yoki 

qo‘rqishadi. Agar ikkalasini yuritish imkonsiz bo‘lsa , qo‘rqish yaxshiroq”[1] – deydi.  

Machiavelli qudratni realizm orqali tahlil qiladi. Uning fikricha rahabr yoki ta`sirga 

ega inson har doim ham yoqimli bo‘lishi shart emas. Muhimi – nazorat va intizom. 

Machiavelli uchun qudrat – bu boshqarish qobiliyati. U inson tabiati ko‘pincha 

manfaat va qo‘rquvga asoslanishini aytadi. Shuning uvhun ta`sir o‘tkazishda emotsional 

bog‘liqlik emas , balki strategik fikrlash muhim.  

Mening fikrimcha , bu qarash hozirgi kunda hamkuchli ahamiyatga ega. Ba`zan 

odamlarni hursand qilish emas , balki aniq chegaralar bilan prinsiplar orqali hurmat 

qozonish mumkin. Bu pragmatic yondashuv hisoblanadi. 

Sun Tzuning (harbiy strategiyadan falsafaga chorlov) haqidagi fikrida shunday 

deydi: “ Eng yaxshi g‘alaba  - urishga kirmasdan qozonilgan g‘alabadir.” [2] 

Sun Tzuning falsafasiga ko‘ra , qudrat jangda emas , balki janggacha bo‘lgan yo‘g‘ri 

strategiyada namoyon bo‘ladi. Aniq reja , vaziyatni to‘liq anglash va raqibni psixologik 

jihatdan yengish – eng kuchli ustunlikdir. 

Sun Tzu qudratning asl mohiyatini “aql bialn yuritish” deb biladi. Uningcha , 

haqiqiy lider resurslarni tejaydi.  

Emotsiyaga berilmaslik , shoshilmaslik va vaziyatni chuqur o‘rganish – qudratning 

asosiy omillari. 

Meni fikrimcha , bu fikr inson inson munosabatlarida ham muhim o‘rin tutadi. Har 

bir vaziyatda javob qaytarish shart emas. Ba`zan jimlik va e`tiborsiz qoldirish – eng kuchli 

reaktsiya. Buni pragmatism ham qo‘llab-quvvatlaydi. 

Michel Foucault (Fuko) “Qudrat nazariyasi” darsliklarida shunday degan: “Qudrat 

joylashmagan.U doimiy harakatda va munosabatlarda tarqalgan.” [3] 

Fuko qudratni mutlaqo yangi nuqtadan talqin qiladi. Uningcha, qudrat muayyan 

shaxs qo‘lidagi vositasi emas. U – ijtimoiy munosabatlarning o‘zi. 

Fuko qudratni markazsiz , dinamik kuch sifatida ko‘radi. Inson har kuni va har 

munosabatda qudrat almashinuvida qatnashadi. Demak , oddiy odam ham ta`sir o‘tkazishi 

mumkin – hatto bilmagan holda. 

Fuko insonning o‘ziga bo‘lgan ishonchini oshiradi: qudrat yuqori mansabda emas , 

balki ongda. Boshqalarni tushunish va vaziyatni kuzatish – qudratdir. 

Napaleon Bonapartning fikriga kelsak, “Qudrat – bu iroda va sabrning birlashgan 

shakli.” [4] 

Napaleon harbiy geniy sifatida qudratni matonat, intizom va uzoq muddatli sabr 

bilan bog‘laydi. 

Uningcha , kuchli inson emotsional emas, balki irodalidir. Sabrsiz inson qudratni 

yo‘qotadi. Shoshiq qarorlar zaiflik belgisi.  

Friedrich Nietzschening fikri :  “Insonning eng asosiy kuchi – bu o‘z IRODASIni 

ro‘yobga chiqarish istagi” [5] 

Nietzsche qudratni insonning ichki quvvati, o‘zini ortga tortmaslik va o‘zini 

yangilash qobiliyati bilan bog‘laydi. 

Uningcha , qudrat – ichki kuch, iroda , o‘zini yangidan yaratish. Qudrat tashqi 

dunyoda emas , insonning ichki tabiatidan kelib chiqadi. O‘zini anglagan inson 

boshqalardan ustun bo‘ladi. 

Menimcha , Nietzsche fikri shaxsiy rivoj uchun eng mukammal tizim. Chunki odam 

o‘z ruhiyatini boshqarmas ekan, tashqi qudrat ham mustahkam bo‘lmaydi. 

Pragmatizm falsafasining qudrat bilan bog‘lanishi 

Pragmatizm – haqiqatni natija bilan o‘lchaydi. Nima qilsang ham ohirida foydali 

natija muhim.  

Qudrat uchun pragmatizmning foydasi – qudrat amalda namoyon bo‘ladi, real ta’sir 

bergan strategiyagina to‘g‘ri. Inson hissiyot emas, vaziyatga qarab qaror qabul qilish kerak. 

Yuqorida keltirilgan 5 faylasuflarning fikrida pragmatism yotibdi. Ularning 

hammasi natija beruvchi strategiyani qudrat deb biladi. 

Xulosa. Qudrat bu – ko‘rinmas , murakkab va ko‘p qirrali tushuncha. U nafaqat 

kuch, balki strategiya , sabr, idrok, psixologik ustunlik va pragmatic fikrlashni o‘z ichiga 

oladi.  

Machiavelli qudratni qat`iyat va nazoratda, Sun Tzu aql va strategiyada, Fuko 

ijtimoiy munosabatlarda , Napaleon iroda va sabrda, Nietzsche esa ichki kuchda ko‘radi. 

Inson o‘zini anglaganida, reaktsiya va emotsiyalarini nazorat qilganida va vaziyatni to‘g‘ri 

tahlil qilganida qudratga ega bo‘ladi. Shu bois qudratni anglash – shaxsiy va ijtimoiy 

rivojning asosiy bosqichidir. 

